
Shri Lakshminrisimhastavana Stotram

శ్రీలక్ష్మీనృసింహస్తవనస్తోత్రమ్ 

శ్రీగణేశాయ  నమః । శ్రీలక్ష్మీనృసింహాయ  నమః ।
అథ ధ్యానమ్ ।
లక్ష్మీశోభితవామభాగమమలం సింహాసనే సున్దరం
సవ్యే చక్రధరం  చ నిర్భయకరం వామేన చాపం వరమ్ ।
సర్పాధీశకృతాన్తపత్రమమలం  శ్రీవత్సవక్షఃస్థలం 
వన్దే దేవమునీన్ద్రవన్దితపదం   లక్ష్మీనృసింహం విభుమ్ ॥ ౧॥
నమోఽస్తు లీలామయవిగ్రహాయ  స్వరూపదృష్ట్యా  హతసద్భ్రమాయ ।
నమః పరానన్దపరాలయాయ  స్వభావసమ్పత్తిమహోదయాయ ॥౨॥
నమో గుణానాం పతయే మహిమ్నే వికారధామ్నేఽఖిలకారణాయ ।
నమో జగద్భాసయతే గరిమ్ణే సతే చిదాత్మాకృతయే గుణాయ ॥ ౩॥
త్వమాదిరస్యాసి నిదానమధ్యం విశ్వాకృతిస్త్వం ప్రలయో  విభుస్త్వమ్ ।
త్వం సర్వయోనిస్త్వం సర్వయోనిస్త్వం సర్వశోఽసి త్వం సర్వశశ్చ ॥ ౪॥
నమః పురస్తాదథ పార్శ్వయోస్తే పశ్చాన్నమో తే బహిరీశ్వరాయ ।
పూర్ణాద్వితీయాయ  నమః పరాయ అణీయసేఽనన్తచిదే పరస్మై  ॥ ౫॥
వహ్నేః స్ఫుల్లిఙ్గా  ఇవ వారిభఝ సిన్ధోరివౌఘా  ఇవ వాసనానామ్ ।
భవన్తి తిష్ఠన్తి   వియన్తి యత్ర బ్రహ్మాణ్డసఙ్ఘాస్తమజం     ప్రపద్యే  ॥౬॥
యదీక్షయా జనిరస్యా ప్రమేయో  విభుర్నృసింహో వరదో మమాస్తు ।
యేనాహమస్మిన్ వివిధేఽత్రసర్గే  సమ్ప్రేరితః కాలవినష్టదృష్టిః   ॥ ౭॥
యస్యాదేశాత్ సర్గకర్మప్రవృత్తో   భూత్వాప్యహం కాలసమ్మూఢచేతాః ।
స పుణ్యవాచా మమసృష్టీమేతామలఙ్కరోతు  ప్రభవిష్ణురీశః   ॥౮॥
ఇహైష  లోకే హ్యసమీక్ష్య బద్ధో మాయాగుణైః  కామయతే తు కామాన్ ।
యచ్ఛన్నముష్మై  య ఇహాప్రమేయో  హరన్త్యనన్తో నిమిషం ప్రసీద  ॥౯॥
నమో నియన్త్రే నియమాలయాయ నమో జగన్మోహతమోరుణాయ ।

నమో నృసింహాయ విలాసధామ్నే నమః శివాయామితవిక్రమాయ  ॥ ౧౦॥
నమో మనోదూరచరాయ వాచాం వాచామనిర్దేశ్య  పదాయభూమ్నే ।
నమః స్వభాసాఖిలభాసకాయ ప్రమాణమాత్రే  జగదీశ్వరాయ ॥ ౧౧॥
ఇతి పద్మపురాణే శ్రీనృసింహస్తవనం  సమ్పూర్ణమ్  । ఓం తత్సత్ ।

